
Xülasә. Mәqalәdә 2009–2018-ci illәr әrzindә hәrbi qulluqçular arasında aşkarlanan vәrәm 

xәstәliyinin klinik formalarının retrospektiv epidemioloji tәhlili aparılır. Tәdqiqat müddәtindә vәrәm 
xәstәliyindәn tәrxis olunmuş hәrbi qulluqçuların tibbi sәnәdlәri araşdırılmışdır. Hәrbi qulluqçular 
arasında aşkarlanan vәrәm xәstәliyinin klinik formaları qruplaşdırılmış, çoxillik müqayisәli tәhlil 
edilmişdir. 

Açar sözlәr: hәrbi qulluqçu, vәrәmin klinik formaları, vәrәm xәstәliyinin rastgәlmә tezliyi. 
 

Giriş 
 

2014-cü ildә Ümumdünya Sәhiyyә Tәşkilatının (ÜST) 67-ci Asambleyasında dünyada vәrәm 
epidemiyasını dayandırmaq üçün vәrәmin profilaktikası, müalicәsi vә vәrәmlә mübarizә sahәsindә 
qlobal strategiya işlәnib hazırlanmışdır. Bu strategiyanın mәqsәdi 2025-ci ilә qәdәr xәstәlәnmәnin 25% 
(2015-ci ilә nisbәtәn), ölüm hallarının 75%, 2035-ci ilә qәdәr isә 90–95% azalması planlaşdırılır [1; 2; 
3]. ÜST-nin tәlәblәrinә uyğun olaraq risk qruplarının seçilәrәk mәqsәdyönlü müayinә vә müalicәyә cәlb 
edilmәsi vәrәm әleyhinә strategiyanın әsas mәrhәlәsi sayılır. Hәr bir ölkәnin özünәmәxsus risk qrupları 
vardır, onların tәrkibi vә xüsusiyyәtlәri zamanla dәyişir. Vәrәm xәstәliyinә görә risk qrupları 
müxtәlifdir. Vәrәmlә xәstәlәnmәnin risk faktorlarına tibbi, davranış vә peşә ilә bağlı sosial risk faktorları 
aid edilir. Peşә ilә bağlı risk qruplarına hәrbi qulluqçular, tibb işçilәri, polis vә penitensiar sistem işçilәri, 
tәlәbәlәr vә internet-klubların daimi müştәrilәri, istehsalat işçilәri aiddir. Risk qruplarına orduya yeni 
çağırılmış hәrbi qulluqçular da daxildir. Müharibәlәr qoşunlarda vә mülki әhali arasında epidemiyaların 
geniş yayılmasına tәkan verәn amildir [4; 5; 6; 7; 8]. 

Vәrәm infeksiyası Azәrbaycan üçün aktual olaraq qalır. Ölkәmizdә vәrәmlә mübarizәdә tibbi, 
hüquqi vә tәşkilati kompleks tәdbirlәr sayәsindә son illәr bu infeksiya ilә bağlı epidemioloji vәziyyәt 
xeyli yaxşılaşmışdır. Lakin vәrәmlә bağlı gәrgin epidemik vәziyyәt çoxsaylı dәrmanlara davamlı vәrәm 
xәstәliyinin yüksәk sәviyyәsi hesabına qorunub saxlanılır. E.N.Mәmmәdbәyov, R.İ.Bayramov, 
C.M.İsmayılzadәnin 2015-ci ildә apardıqları araşdırmaların [9] nәticәlәrinә әsasәn, ilk dәfә aşkar 
edilmiş ağciyәr vәrәmi olan xәstәlәrin әksәriyyәtini gәnclәr (18–34 yaş qrupları 46,2%-i), eyni zamanda 
kişi cinsindәn olanlar (71%) tәşkil edir. Hәmçinin ilk dәfә aşkar edilmiş ağciyәr vәrәmi olan xәstәlәrin 
92,5%-ni infiltrativ vә ocaqlı ağciyәr vәrәmi olan xәstәlәrdir. Y.Ş.Şıxәliyev, İ.M.Axundova, 
İ.Ә.Qasımov vә b. hәmmüәlliflәrin 2014–2018-ci illәrdә Bakı şәhәrindә vәrәmlә xәstәlәnmәnin 
sәviyyәsinin dinamik tәhlillәrinin nәticәlәrinә әsasәn, ilkin xәstәlәr arasında ocaqlı vәrәmin xüsusi 
çәkisi 3,2 dәfә yüksәlmişdir. Yaşa vә cinsә görә tәhlilin nәticәlәrinә әsasәn, 18–29 yaş arasında 
xәstәlәnmәlәrin xüsusi çәkisi 59,9% olmaqla, kişilәr üstünlük tәşkil etmişdir [10]. H.Ә.Qәdirova, 
İ.M.Axundova, S.H.Tağıyevanın 2013–2018-ci illәrdә apardıqları tәdqiqatların nәticәlәrinә әsasәn, 
ümumi vәrәmli xәstәlәrin tәqribәn 2/3-i (66,3–72,2%) kişilәrdir. Bu tәdqiqatçıların nәticәlәrinә görә, 
ağciyәr vәrәmi ağciyәrdәn kәnar formalardan tәqribәn 3–4 dәfә yüksәk olmuşdur [11].  

Hәrbi qulluqçuların әksәriyyәtin kişi cinsindәn olan gәnc şәxslәrin tәşkil etmәsi vә yuxarıda qeyd 
edilәn tәdqiqatçıların nәticәlәri vәrәm xәstәliyinin hәrbi kontingentlәr arasında araşdırılmasını daha da 
aktuallaşdırır. 

Tәdqiqatın mәqsәdi vә vәzifәlәri 
 

Tәdqiqatın mәqsәdi vәrәm xәstәliyinin klinik formalarının hәrbi qulluqçular arasında rastgәlmә 
tezliyinin müqayisәli tәhlilidir. Bu mәqsәdlә, tәdqiqat müddәtindә hәrbi qulluqçular arasında aşkarlanan 
vәrәm xәstәliyinin klinik formaları retrospektiv epidemioloji tәhlil edilmişdir.  

Yuxarıda qeyd olunan mәqsәdә nail olmaq üçün aşağıdakı vәzifәlәr qarşıya qoyulmuşdur:  
 hәrbi qulluqçular arasında vәrәm xәstәliyinin klinik formalarının çoxillik müqayisәli 

araşdırılması; 
 vәrәm diaqnozu ilә vaxtından әvvәl ordu sıralarından tәrxis olunan hәrbi qulluqçuların tibbi 

şәhadәtnamәlәrinin retrospektiv epidemioloji tәhlili; 
 ağciyәr vә ağciyәrdәn kәnar vәrәminin çoxillik müqayisәli tәhlili; 
 ağciyәr vәrәminin daha çox rast gәlinәn formalarının çoxillik müqayisәli tәhlili; 
 ağciyәrdәn kәnar vәrәminin daha çox rast gәlinәn formalarının çoxillik müqayisәli tәhlili. 

 
Tәdqiqatın material vә metodları 

 

Tәdqiqatın bazası kimi Silahlı Qüvvәlәrin Ağciyәr Xәstәliklәri Hospitalı (SQ AXH) vә Silahlı 
Qüvvәlәrin Baş Klinik Hospitalının (SQ BKH) xәstәlik tarixlәrindәn istifadә edilmişdir. Tәdqiqat 
müddәtindә elmi araşdırma Azәrbaycan Respublikasının Silahlı Qüvvәlәrindә vәrәm xәstәliyinә görә 
ordu sıralarından tәrxis olunmuş 18–49 yaş qrupuna daxil olan hәrbi qulluqçular arasında aparılmışdır. 
Tәhlildә kişi vә qadın cinsindәn olan hәrbi qulluqçuların ümumilikdә qeydiyyatı aparılmışdır (ayrılıqda 
hesablanmamışdır). Tәdqiqata ilkin aşkarlanmış vәrәm diaqnozu ilә ordudan tәrxis olunmuş hәrbi 
qulluqçuların tibbi sәnәdlәri tәhlil edilmişdir. 

Bütün xәstәlәr arasında şüa diaqnostik, klinik-laborator müayinәlәr aparılmış vә son diaqnoz SQ 
BKH-nın, Azәrbaycan Respublikası Sәhiyyә Nazirliyi Elmi Tәdqiqat Ağciyәr Xәstәliklәri İnstitutunun 
hәkim mütәxәssislәri, Mәrkәzi Hәrbi Hәkim Komissiyası tәrәfindәn tәsdiq edilmişdir.  

Qarşıya qoyulan mәqsәdә çatmaq vә vәzifәlәri yerinә yetirmәk üçün tәdqiqat müddәtindә Silahlı 
Qüvvәlәrdәn vәrәm diaqnozu ilә tәrxis olunan hәrbi qulluqçuların SQ BKH vә SQ AXH-nin arxivindә 
olan tibbi sәnәdlәrinin aşağıdakı xüsusiyyәtlәri tәhlil edilmişdir:  

– klinik diaqnozlar (klinik formaların Ümumdünya Sәhiyyә Tәşkilatının Xәstәliklәrin 
Beynәlxalq Tәsnifatı (ÜST BXT 10) üzrә qruplaşdırılması ilә);  

– qruplaşdırılmış klinik formaların rastgәlmә tezliyinin çoxillik müqayisәli tәhlili. 
Alınmış nәticәlәrin tәsviri statistik analizi Microsoft Office (MS Excel) tәtbiqi proqramlar 

paketinin kömәyi ilә hәyata keçirilmişdir.  
 

Tәhlil 
 

Tәdqiqat müddәtindә SQ BKH vә SQ AXH-dan vәrәm diaqnozu ilә stasionar müalicә olunmuş vә 
bu xәstәlik sәbәbindәn ordu sıralarından tәrxis olunmuş hәrbi qulluqçular arasında xәstәliyin klinik 
formalarının retrospektiv tәhlili Şәkil 1-dә öz әksini tapmışdır.  

Vәrәm xәstәliyinin klinik formalarının illәr üzrә paylanılmasında nәticәlәr fәrqli olmuşdur. Şәkil 
1-in tәhlilinә әsasәn, tәdqiq olunan bütün illәrdә ağciyәr vәrәminә vә ağciyәrdәn kәnar vәrәm hallarına 
rast gәlinmişdir. Tәdqiq olunan son 5 ildә (2013–2018) birgә rast gәlinәn formaların dinamikasında 
azalma müşahidә edilmiş vә 2014, 2016, 2018-ci illәrdә bu klinik forma aşkarlanmamışdır. Tәdqiq 
olunan bütün illәrdә ağciyәr vәrәminin digәr klinik formalara nisbәtәn üstünlük tәşkil etdiyini görürük, 
yәni vahid il müddәtindә ümumi vәrәmlә xәstәlәnmәnin 70%-dәn çoxu ağciyәr vәrәminin payına düşür. 
Ağciyәrdәn kәnar vәrәm hallarının tәhlil edilәn müxtәlif illәrdә paylanılmasında dәyişiklik olumuşdur. 
Tәdqiq olunan son iki ildә (2017–2018) ağciyәrdәn kәnar vәrәm hallarının faizlә artımı müşahidә 
edilmişdir. 

Şәkil 1. 10 il әrzindә hәrbi qulluqçular arasında aşkarlanan vәrәm xәstәliyinin 

klinik formalarının çoxillik müqayisәli tәhlili 
¹ – Eyni xәstәdә eyni zamanda ağciyәr vәrәmi vә ağciyәrdәn kәnar vәrәmin aşkarlanması 

 
Tәdqiqat müddәtindә hәrbi qulluqçular arasında aşkarlanan ağciyәr vәrәminin klinik 

formalarının müqayisәli paylanılması Şәkil 2-dә göstәrilmişdir. 
 

 
Şәkil 2. 10 il әrzindә Azәrbaycan Respublikası Silahlı Qüvvәlәrdәn vәrәm diaqnozu ilә 

vaxtından әvvәl tәrxis olunmuş hәrbi qulluqçular arasında aşkarlanan 
ağciyәr vәrәminin klinik formalarına görә çoxillik müqayisәli tәhlili 

2 – Digәr ağciyәr vәrәm formaları – infiltrativ vә ocaqlı klinik 
formalardan әlavә aşkarlanan klinik formalar hesab edilir 

Şәkil 2-nin göstәricilәrinә nәzәr yetirdikdә aşkarlanan ağciyәr vәrәminin, әsasәn, ocaqlı vә 
infiltrativ klinik formalarının üstünlük tәşkil etdiyi müşahidә olunur. Digәr ağciyәr vәrәm formalarında 
tәdqiq olunan 10 ildә azalma tendensiyası müşahidә edilmiş vә 2014, 2016, 2018-ci illәrdә rast 
gәlinmәmişdir. Tәdqiq olunan bütün illәrdә ağciyәr vәrәminin pay nisbәtindә ocaqlı klinik formalar 
üstünlük tәşkil etmiş vә 72–88 % intervalında dәyişmişdir. Ocaqlı vәrәm 2016-ci ildә yüksәk faizlә 
üstünlük tәşkil etmişdir. Tәdqiqat müddәtindә ocaqlı vәrәm hallarının dinamikasında artma müşahidә 
olunur.  

Tәdqiqat müddәtindә hәrbi qulluqçular arasında aşkarlanan ağciyәrdәn kәnar vәrәmin çoxillik 
müqayisәli tәhlili Şәkil 3-dә göstәrilmişdir. 
 

 
Şәkil 3. 10 il әrzindә hәrbi qulluqçular arasında aşkarlanan ağciyәrdәn kәnar orqanların 

vәrәminin klinik formalarının paylanılmasının çoxillik dinamikasının tәhlili 
³ – Vәrәm plevritindәn digәr ağciyәrdәn kәnar vәrәm formaları 

 
Xәstә hәrbi qulluqçular arasında ağciyәrdәn kәnar orqanların vәrәminin әsas hissәsini vәrәm 

plevriti tәşkil edir. İllәr üzrә müqayisәli tәhlildә son 5 ildә vәrәm plevritinin dinamikasında artma 
müşahidә olunur.  

Hәrbi qulluqçular arasında vәrәm xәstәliyi ilә bağlı epidemioloji vәziyyәt analoji (eyni) yaş 
qrupunda kişi cinsindәn olan mülki әhali arasında vәrәmlә xәstәlәnmәni әks etdirә bilәr. 
 

Nәticә 
 

Belәliklә, aparılan tәhlillәrin nәticәsi olaraq, hәrbi qulluqçular arasında ağciyәr vәrәmi klinik 
formasına daha çox rast gәlinir. Hәrbi qulluqçular arasında diaqnozu tәsdiq edilmiş ağciyәr vәrәminin 
klinik formaları arasında ocaqlı vә infiltrativ vәrәm aparıcı yer tutur. Ağciyәrdәn kәnar vәrәm 
formalarından vәrәm plevriti üstünlük tәşkil edir. Hәrbi qulluqçular arasında apardığımız tәdqiqatın 
nәticәlәri Azәrbaycan Respublikası mülki әhali arasında vәrәm xәstәliyinin klinik formalarının 
tәhlillәrinin nәticәlәrinә uyğundur. 

Аннотация 

Частота клинических проявлений туберкулеза среди военнослужащих 
Салех Ахмедов  

 

В статье проведен ретроспективный эпидемиологический анализ клинических форм 
туберкулеза, выявленных среди военнослужащих в 2009–2018 гг. Были исследованы 
медицинские карты военнослужащих с диагнозом туберкулез за последние 10 лет. Выявленные 
у военнослужащих клинические формы туберкулеза сгруппированы, сделан многолетний 
сравнительный анализ. 

Ключевые слова: военнослужащий, клинические формы туберкулеза, частота заболеваний 
туберкулезом. 

 
Abstract 

Frequency of clinical forms of tuberculosis among military personnel 
Saleh Ahmedov 

 

The article provides a retrospective epidemiological analysis of the clinical forms of tuberculosis 
detected among military personnel in 2009–2018. Medical records of military personnel diagnosed with 



HӘRBİ BİLİK №1, 2020-ci il HӘRBİ TӘBABӘT 
 

66 

tuberculosis over the past 10 years have been examined. The clinical forms of tuberculosis detected in 
the military are grouped, a long-term comparative analysis is conducted. 

Keywords: military personnel, clinical forms of tuberculosis, frequency of tuberculosis. 

